ЗАЦВЯРДЖАЮ

Дырэктар Дзяржаўнай установы 

адукацыі “Янавіцкая сярэдня школа

 Клецкага раёна”                                                                                                                        
                            А.А.Філіпчык
31.08.2023


 ПРАВІЛЫ
карыстання школьнай  бібліятэкай 
1. Агульныя палажэнні

1.1. Тыпавыя правілы карыстання школьнай бібліятэкай у Рэспубліцы Беларусь распрацаваны на аснове Тыпавых правіл карыстання бібліятэкамі ў Рэспубліцы Беларусь, зацверджаных Міністэрствам культуры Рэспублікі Беларусь 15 лістапада 1996 г. (рэгістрацыйны нумар 1666/12 ад 4.12.1996), і ў адпаведнасці з Палажэннем аб бібліятэцы агульнаадукацыйнай школы Рэспублікі Беларусь, зацверджаным загадам Міністэрства адукацыі Рэспублікі Беларусь ад 27.12.1999 № 768, і выкарыстоўваюцца ўсімі агульнаадукацыйнымі школамі, гімназіямі, ліцэямі незалежна ад іх ведамаснай прыналежнасці і форм уласнасці.

1.2. Тыпавыя правілы карыстання школьнай бібліятэкай ДУА “Янавіцкая сярэдняя школа Клецкага раёна” рэгламентуюць агульны парадак арганізацыі абслугоўвання чытачоў школьнай бібліятэкі, правы і абавязкі бібліятэкі і чытача і з’яўляюцца асновай для распрацоўкі і зацвярджэння дырэктарам навучальнай установы Правіл карыстання даручанай яму бібліятэкай.
2. Правы чытачоў

2.1. Права карыстання бібліятэкай маюць вучні, педагагічныя работнікі і іншыя супрацоўнікі ўстановы, бацькі вучняў установы.

Чытачы маюць права:


2.2. Атрымліваць поўную інфармацыю аб складзе фонду бібліятэкі, парадку доступу да дакументаў і кансультацыйную дапамогу ў пошуку і выбары крыніц інфармацыі.


2.3. Атрымліваць у часовае карыстанне любы дакумент з фонду бібліятэкі.

2.4. Бясплатна карыстацца паслугамі міжбібліятэчнага абанемента (МБА) і іншымі відамі паслуг, якія прадстаўляюцца бібліятэкай.

2.5. Прымаць удзел у мерапрыемствах, якія праводзяцца бібліятэкай.

2.6. Выбіраць і быць выбранымі ў актыў бібліятэкі і прымаць удзел у яго рабоце.

2.7. Абскардзіць ва ўстаноўленым заканадаўствам парадку незаконныя дзеянні супрацоўнікаў бібліятэкі, што ўшчымляюць чытача ў правах.

3. Парадак карыстання бібліятэкай


3.1. Навучэнцы ўстановы запісваюцца ў бібліятэку ў індывідуальным парадку ў адпаведнасці са спісамі класаў.
Супрацоўнікі ўстановы і бацькі – па пашпарце або іншым  дакуменце, які пацвярджае асобу.

3.2. На кожнага чытача запаўняецца чытацкі фармуляр устаноўленага ўзору. Фармуляр чытача з’яўляецца дакументам, які сведчыць факт і дату выдачы чытачу дакументаў з фонду і прыёму іх бібліятэчным работнікам.

3.3. Пры запісе ў бібліятэку чытач павінен быць азнаёмлены з Правіламі карыстання бібліятэкай і пацвердзіць абавязкі аб іх выкананні сваім подпісам у фармуляры чытача.

3.4. На дом дакументы выдаюцца чытачам тэрмінам на 15 дзён. Колькасць экзэмпляраў, выдадзеных адначасова (не лічачы падручнікаў), не павінна перавышаць пяці.
Заўвага. Тэрмін карыстання можа быць прадоўжаны, калі на дадзены дакумент няма попыту з боку іншых чытачоў.

3.5. Вучэбная, метадычная літаратура выдаецца чытачам на тэрмін навучання ў адпаведнасці з праграмай (з абавязковай перарэгістрацыяй у канцы навучальнага года). Літаратурныя творы, якія вывучаюцца па праграме на ўроках, выдаюцца на тэрмін у адпаведнасці з праграмай вывучэння.

3.6. Чарговая выдача дакументаў з фонду бібліятэкі чытачу адбываецца толькі пасля вяртання ўзятых ім раней, тэрмін карыстання якімі скончыўся.

3.7. Рэдкія і каштоўныя кнігі, альбомы, адзіныя экзэмпляры даведачных выданняў, а таксама кнігі, атрыманыя па МБА, на дом не выдаюцца.

3.8. Колькасць дакументаў з фонду, якія выдаюцца для работы з імі ў межах бібліятэкі, не абмяжоўваецца.
4. Адказнасць і абавязкі чытачоў


4.1. Пры запісу ў бібліятэку чытач абавязаны паведаміць неабходныя звесткі для запаўнення прынятых бібліятэкай рэгістрацыйных дакументаў.

4.2. Пры выбыцці з установы чытач абавязаны вярнуць усе дакументы, якія лічацца за ім.

4.3. Чытач абавязаны:

* вяртаць узятыя ім дакументы з фонду ва ўстаноўлены бібліятэкай тэрмін;
* не выносіць з памяшкання бібліятэкі дакументы без запісу ў прынятых бібліятэкай формах уліку;
*беражліва ставіцца да бібліятэчнага фонду (не рабіць у кнігах паметак, не вырываць і не загінаць старонкі);
* выконваць цішыню у бібліятэцы, не парушаць парадак расстаноўкі кніг на паліцах адкрытага доступу да фонду.
Заўвага. Пры атрыманні дакументаў з фонду чытач абавязаны старанна іх прагледзець і ў выпадку выяўлення якіх-небудзь дэфектаў паведаміць аб гэтым бібліятэкару, які абавязаны зрабіць на іх адпаведныя паметкі.

4.4. Чытач, які згубіў дакумент з фонду бібліятэкі або нанёс яму  шкоду, абавязаны замяніць яго адпаведна такім жа (у тым ліку копіяй у пераплеце) ці прызнаным бібліятэкай раўназначным.

4.5. За згубу дакумента з фонду бібліятэкі або нанясенне яму незаменнай шкоды непаўналетнім чытачом адказнасць нясуць яго бацькі або апекуны, папячыцелі, дзіцячыя ўстановы, пад наглядам якіх ён знаходзіцца.

4.6. Чытачы, якія парушылі Правілы карыстання бібліятэкай, могуць быць пазбаўлены права карыстання на тэрмін, вызначаны бібліятэкай. За асобыя парушэнні, прадугледжаныя дзеючым заканадаўствам, чытачы нясуць адміністрацыйную, грамадзянска-прававую або крымінальную адказнасць.
[image: image3.png]



5. Абавязкі бібліятэкі па абслугоўванні чытачоў

Бібліятэка абавязана:

5.1. Абслугоўваць чытачоў у адпаведнасці з Правіламі карыстання бібліятэкай, якія павінны быць размешчаны ў даступным для азнаямлення месцы.

5.2. Ствараць спрыяльныя ўмовы для работы чытачоў у бібліятэцы.

5.3. Не выкарыстоўваць звесткі аб чытачах, іх інтарэсах у іншых мэтах, акрамя навуковых і бібліятэчна-вытворчых.

5.4. Даваць чытачам поўную інфармацыю аб наяўнасці дакументаў у фондзе.

5.5. Аказваць дапамогу чытачам у выбары неабходнай літаратуры.

         5.6. Прадастаўляць чытачам магчымасць карыстання каталогамі, картатэкамі,         бібліяграфічнымі і інфармацыйнымі матэрыяламі.

                              5.7. Сістэматычна інфармаваць чытачоў аб паступіўшых дакументах.

                              5.8. Сістэматычна сачыць за своечасовым вяртаннем у бібліятэку кніг і матэрыялаў.
((
Запаветы чытача
1. Перш чым чытаць, вызначы, аб якім часе  раскажа табе гэтая кніга. Скончыўшы чытанне, устанаві, як доўга доўжыліся апісаныя ў кнізе падзеі. 
 2. Пры чытанні звяртай увагу на тое, дзе (у якім месцы, у якой краіне) і з кім адбываецца ўсе, пра што расказана ў кнізе.

  3. Падчас чытання пастарайся ўявіць сабе становішча, і герояў як можна наглядна, канкрэтна (выкарыстоўваючы кнігі — даведнікі, ілюстрацыі, прачытанае раней). 

 4. Чытаючы, старайся ўсе незразумелае адразу ж вылучаць. Задавай сабе пытанні, імкніся знайсці на іх адказы самастойна, без пастаронняй дапамогі. 
5. Вялікую (аб'емную) кнігу чытай  па частках (па раздзелах, па абзацах). 
 6. Закрываючы кнігу або робячы перапынак у чытанні, кожны раз, нават прачытаўшы яе частку, старайся ўзгадаць і абдумаць прачытанае: — што запомнілася табе; — што ўсхвалявала цябе; — што прымусіла затаіць дыханне; — што напалохала цябе; — што ўзрадавала цябе; — што раззлавала цябе; — што ўразіла цябе пры чытанні;

 7. Прывыкай параўноўваць свае ўражанні ад прачытанага сёння з тым, што было пры чытанні ўчора. 

 8. Пасля таго, як кніга ўжо прачытана  бывае карысна вяртацца да прачытанага: перачытваць асобныя цікавыя ці важныя месцы, адзначаць такія месцы закладкай, а часам нават выпісваць у свой спецыяльны сшытак.

 9. Завяршыўшы працу з кнігай, дачытаўшы яе да канца, карысна перад раставаннем з ей: — яшчэ раз падумаць над зместам прачытанага тэксту ў цэлым; — прайграць ў памяці вобразы герояў кнігі і паспрабаваць вызначыць для сябе, ці добрая кніга і чым менавіта добрая; — пералічыць гэтыя добрыя бакі, каб потым ўмець парэкамендаваць яе іншаму чытачу. 

